
Communicaziun a las medias

L'emprim «Di dal plurilinguissem» en il Parlament
federal ed en I'administraziun federala

Berna, ils 23 da settember 2019. L'emprim «Di dal plurilinguissem» en il Parlament
federal ed en I'administraziun federala ha lieu gievgia, ils 26 da settember 2019. Durant
quel di s'expriman las emploiadas ed ils emploiads da I'administraziun federala e las
commembras ed ils commembers dal Parlament federal en ina lingua naziunala svizra
che n'é betg lur lingua materna.

L'idea & simpla: per in di van l'administraziun federala e las commembras ed ils
commembers dal Parlament federal in pass pli lunsch en direcziun dal plurilinguissem. La
«paisa da las linguas» vegn per ina giada repartida, uschia che la lingua tudestga daventa la
lingua minoritara e las linguas naziunalas latinas quellas maioritaras.

Concret vul quai dir ch'ils collavuraturs da la Confederaziun s'expriman a bucca —u
schizunt en scrit — en ina lingua naziunala svizra che n'é€ betg lur lingua materna — cun
excepziun dals emploiads rumantschs e talians che discurran excepziunalmain lur atgna
lingua. La finamira dal di & da promover il barat e la chapientscha tranter las collavuraturas ed
ils collavuraturs da las differentas cuminanzas linguisticas da noss pajais.

Er en il Parlament federal vegnan ils deputads da las duas Chombras federalas — che
vegnan presidiadas quest onn da dus represchentants latins — a prender part al di. lls
commembers e las commembras da las Chombras federalas na vegnan pia betg a far ils
votums en lur atgna lingua. lls Svizzers tudestgs vegnan a discurrer en ina lingua latina ed ils
represchentants latins en in‘autra lingua latina u en tudestg.

lls departaments ed uffizis federals — sco er il Parlament federal — decidan individualmain,
sch'els vulan prender part al «Di dal plurilinguissem» u betg. lls departaments ed uffizis
federals decidan era libramain davart las activitads. Sin la pagina-web da Helvetia Latina
chatt'ins ina glista cun propostas d'activitads en il rom da quel di.

Las trais gruppas parlamentaras «Plurilinguissem CH», «ltalianita» e «Lingua e cultura
rumantscha» sustegnan il di inizia da Helvetia Latina. En vista al «Di dal plurilinguissem»
han quests quatter acturs organisa ils 10 da settember ina runda da discussiun en il
Parlament federal, al qual han participa schurnalistas e schurnalists da las quatter
regiuns linguisticas che rapportan da las actualitads en Chasa federala.

L'emprim «Di dal plurilinguissem» ha lieu ils 26 da settember 2019. Quel di &€ en blers
chantuns svizzers il «Di da la bilinguitad» ed il «Di europeic da las linguas» ch'il Cussegl|
da I'Europa ha lantscha il 2001.


http://www.helvetia-latina.ch/de/events/event/journee-du-plurilinguisme-26-septembre-2019-2/
http://www.helvetia-latina.ch/de/events/event/journee-du-plurilinguisme-26-septembre-2019-2/

Laurent Wehrli, president Helvetia Latina e cusseglier naziunal,
079 221 80 62, laurent.wehrli@parl.ch

Hans Stockli, cusseglier dals chantuns e president da la gruppa parlamentara
«Plurilinguissem CH», 079 770 83 58, hans.stoeckli@parl.ch

Silva Semadeni, cussegliera naziunala e copresidenta da la gruppa parlamentara
«ltalianita», 079 385 53 57, silva.semadeni@parl.ch

Roberta Pantani, cussegliera naziunala e copresidenta da la gruppa parlamentara
«ltalianita», 079 621 02 85, roberta.pantani@parl.ch

Martin Candinas, cusseglier naziunal e president da la gruppa parlamentara «Lingua e
cultura rumantschay, 078 841 66 86, martin.candinas@parl.ch

